
1. ОПИС НА ДРУГИ ПЛАНИРАЊЕ ПРЕВЕНТИВНИ МЕРКИ 

1.1 Спречување на инциденти и итно реагирање 

1.1.1 Одговорност за еколошка штета 

Во глава XVI од Законот за животна средина се пренесени обврските на операторите 
на професионални активности определени со посебен подзаконски акт1 и нивната 
одговорност во случаи на предизвикана штета предизвикана врз животната средина 
при извршување на нивните дејности.  

Активноста на галванизација, како А ИСКЗ активност претставува професионална 
активност која подлежи на соодветни обврски од Законот за животна средина. 
Управувањето и секоја евентуално настаната штета од оваа активност ќе биде 
регулирана со механизмот поставен со одредбите за одговорност за еколошка штета.  

Во контекст на ова, еколошка штета е секоја штета причинета врз:  

• заштитените видови и природните живеалишта, што има значителни неповолни 
влијанија врз постигнувањето и одржувањето на поволниот статус за зачуваност на 
овие живеалишта или видови.  

• водите, што има значителни неповолни влијанија врз еколошкиот, хемискиот и/или 
квантитативниот статус и/или еколошкиот потенцијал на водите, согласно со 
Законот за водите и прописите донесени врз основа на тој закон, и  

• почвата со нејзината контаминација, која предизвикува значителен ризик по 
здравјето на човекот како резултат на директна или индиректна примена на 
супстанции, препарати, организми или микроорганизми во, на или под почвата. 

Реституција, вклучувајќи натурална и парична, во смисла на одговорност на штета 
предизвикана врз животната средина, е во смисла на штета причинета врз води, 
заштитени видови и природни живеалишта, е враќање на повредениот природен 
ресурс и неговата функција во почетната состојба и во смисла на штета причинета врз 
почва, е елиминирање на секој значителен ризик кој може негативно да влијае врз 
здравјето на човекот.  

Трошоци, во смисла на одговорност на штета предизвикана врз животната средина, се 
сите трошоци потребни за соодветно и ефективно обезбедување и покривање на 
целокупната штета, вклучувајќи ги и трошоците за процена на штетата и непосредната 
закана од штета и другите активности, како и управните, правните и другите трошоци 
за спроведување, трошоците за собирање на податоците, трошоците за мониторинг, 
надзор и други трошоци 

Целта на одговорноста за штета предизвикана врз животната средина, заснована на 
принципот “загадувачот плаќа”, е спречување и ремедијација на целокупната штета 
предизвикана врз животната средина, реституција на животната средина и 
воведување на мерки и практики за минимизирање на ризикот од штета врз животната 
средина. 

Согласно овие обврски, доколку еколошката штета сé уште не настанала, но постои 
непосредна закана од таква штета, операторот е должен, веднаш и без одлагање, да 
ги преземе сите неопходни мерки за спречување на настанувањето на еколошката 
штета. Доколку и покрај преземањето на мерките, операторот не ја отстранил 
непосредната закана од еколошка штета, тој е должен, веднаш и без одлагање, за тоа 
да го информира органот на државната управа надлежен за вршење на работите од 
областа на животната средина. 

                                                           
1 Правилник за професионалните активности со чие вршење може да настапи одговорност за 
еколошка штета, критериумите за определување на постоење на еколошка штета, како и случаите 
во кои нема да настапи одговорноста за еколошка штета, Службен весник на РМ бр.31/11 

Во случај на сторена еколошка штета, операторот е должен: 

- за настанатата штета да го извести органот на државната управа надлежен за 
работите од областа на животната средина, 

- да изврши реституција на целокупната штета, во согласност со начелото 
“загадувачот плаќа”, 

- да ги преземе сите неопходни мерки за контрола, задржување, отстранување 
или друг вид на управување со факторите кои ја предизвикуваат еколошката 
штета со цел да ја ограничи или спречи натамошната штета врз животната 
средина, негативно дејство врз животот и здравјето на човекот и загрозување 
на функцијата на природниот ресурс, и 

- да ги преземе сите неопходни мерки за ремедијација определени согласно со 
соодветен подзаконски акт2. 

1.1.2 Ризик од пожар 

Евентуалниот пожар во инсталацијата и објектите за складирање на опасни 
материјали, претставува екстремен еколошки и здравствен хазард. Од таа причина, од 
особена важност за безбедноста на целокупниот објект е инсталирање на соодветен 
систем за заштита и управување во случај на пожар. 

Согласно барањата од соодветното законодавство, подготвен е План за заштита од 
пожар (Додаток 1). Во рамките на планот, направена е оценка на ризикот од појава на 
пожар и применети се соодветни превентивни мерки и начини на дејствување во 
случај на пожар. Согласно Законот за пожарникарство, извршена е обука и ПП вежба 
за ракување со ПП апарати (Додаток 2).  

Согласно барањата на законодавството за заштита и спасување и во насока на 
правилна и брза реакција при инцинденти и несреќи, во оперативниот план 
предвидена е активноста за подготовка на техничка документација реагирање при 
технолошки инциденти и природни несреќи. Во рамките на оваа активност предвидено 
е изработка на: 

- Процена на загрозеност и План за заштита и спасување од природни непогоди 
и други несреќи, врз основа на членовите 10 до 14 од Законот за заштита и 
спасување-пречистен текст (Сл. весник на РМ бр. 93/2012 год.), и 

- План за брза реакција во инцидентни случаи. 
 

1.1.3 Складирање и ракување со опасни супстанции 

Детали за суровините и помошните материјали се дадени во прилог IV од ова барање, 
додека детали за ракувањето со нив се дадени во прилог V. 

Складирањето на горива е обезбедено со собирни јами/кади за зафаќање на 
евентуални истекувања. Согласно утврдените недостатоци, оперативниот план 
предвидува активност за надградување на условите за складирање на опасни материи 
– склад за масла и гориво. Дополнително, се предвидува воспоставување на посебен 
склад за складирање на отпадни масла, филтри и акумулатори. 
Линијата за топло поцинкување вклучува и резервна када која служи за активности на 
сервисирање на кадите (растворите привремено се препумпуваат во неа, а во 
завршување на активностите, истите се враќаат назад), потоа може да се послужи во 
случај на дефект на одредена када (повторно преку препумпување на растворите). За 
поголеми инциденти, целата линија на кади за хемиска припрема и поцинкување е 

                                                           
2 Правилник за мерки за ремедијација на сторена еколошка штета,Службен весник на РМ бр.31/11 

опремена со собирни јами лоцирани под самите кади кои имаат функција да ги 
прифатат сите истекувања од кадите. 
 

1.2 Други важни документи кои се однесуваат на заштитата на животната 
средина 

Направено е испитување на резервоарите под притисок во инсталацијата. Во додаток 
3 се дадени техничките извештаи. 

Во рамките на оперативниот план предвидена е активност за имплементација на 
препораките и забелешките од техничките извештаи.  

Додаток 2 Потврда за извршена ПП обука и вежба 

Додаток 3 Технички извештаи за испитување на резервоари под притисок 


